
	1. ՀՀ ֆինանսների նախարարություն

	08-12-2025թ.

	
	N 01/2-1/27514-2025

	1․ Դիտողություններ և առաջարկություններ չկան։

	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	03-12-2025թ. 

	
	N 01/3-2/73329-2025

	«Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ՍԱՆ ՖՈՒԴ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի հավելվածով հաստատվող ապրանքների ցանկում նշված ապրանքների վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի 10 նիշի մակարդակով դասակարգման ճշգրտության վերաբերյալ դիրքորոշում տրամադրելու համար։ 
Միաժամանակ, հայտնում ենք, որ «ՍԱՆ ՖՈՒԴ» սահմանափակ պատասխանատվությամբ ընկերությունը (ՀՎՀՀ՝ 03313458, գրանցված 01.10.2009թ․) գործում է հարկման ընդհանուր համակարգում, ըստ ներկայացրած վերջին՝ 2025թ․ հոկտեմբեր ամսվա եկամտային հարկի և սոցիալական վճարի ամսական հաշվարկի ունի 233 հարկման բազա ունեցող վարձու աշխատողներ: Ընկերության 2023 թվականի հարկման բազա ունեցող վարձու աշխատողների միջին ամսական թվաքանակը կազմել է 170, իսկ 2024 թվականինը` 189։ Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից նախագծին կից  ներկայացված փաստաթղթերում  2023-2024թթ. մասով լրացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, իսկ 28.11.2025թ․ դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն։
	Ընդունվել է։












	3․ ՀՀ արդարադատության նախարարություն
	03-12-2025թ․

	
	N /27.3/55079-2025

	1. 1. Նախագծին կից ներկայացված հայտի Ձև 3-ի 5-րդ կետով նշվել է ներդրումային ծրագրի համառոտ նկարագիրը և նպատակը, համաձայն որի՝ կազմակերպությունը զբաղվում է մարգարինների, սպրեդների, բուսայուղային խառնուրդների, մայոնեզների, կետչուպների, խտացրած կաթի, տոմատի մածուկի արտադրությամբ, որոնք իրացնում է հիմնականում ՀՀ տարածքում, որոշ քանակությունն էլ արտահանվում է ՀՀ տարածքից դուրս (ոչ ԵՏՄ անդամ պետություններ)։(…): Սակայն Նախագծին կից ներկայացված հայտի Ձև 3-ի 1-ին կետում որպես «տնտեսական գործունեության դասակարգիչ» նշվել է նաև C 10.39.9, որը համաձայն ՀՀ էկոնոմիկայի նախարարի 2013 թվականի սեպտեմբերի 19-ի N 874-Ն հրամանով հաստատված Հավելվածի վերաբերում է մրգերի և բանջարեղենի այլ մշակմանը և պահածոյացմանը, չներառված ուրիշ խմբավորումներին։
2․ Նախագծին կից ներկայացված հայտի Ձև 3-ի 2-րդ կետի «Տնտեսական գործունեություն և ծրագրային ցուցանիշներ» աղյուսակում նախատեսված են միայն 2023-2026 թվականների տարեկան տնտեսական գործունեություն և ծրագրային ցուցանիշները, մինչդեռ ՀՀ կառավարության 2015 թվականի սեպտեմբերի 17-ի 1118-Ն որոշմամբ հաստատված Հավելվածի Ձև 3-ի 2-րդ կետի աղյուսակի պետք է նախատեսվի նաև համապատասխան տարիների կիսամյակային տնտեսական գործունեություն և ծրագրային ցուցանիշները։
3․Նախագծով հաստատված Հավելվածի 4-րդ կետում կիրառված «Palsgaard DM» հապավումներն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 10-րդ հոդվածի 2-րդ մասը, համաձայն որի՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
Նույն դիտարկումը վերաբերում է Հավելվածի 5-7-րդ կետերում կիրառված օտարալեզու ձևակերպումներին։
Բացի այդ, Հավելվածի 7-րդ կետում «պլ․» բառերն անհրաժեշտ է վերանայել, հիմք ընդունելով Նորմատիվ իրավական ակտերի մասին օրենքի 21-րդ հոդվածի 2-րդ մասի կարգավորումը։

	Չի ընդունվել։ Ընկերությունը իրականացնում է համապատասխան գործունեություն նաև այդ դասակարգչով։ 











Ընդունվել է։ Հայտը փոփոխվել է։






Ընդունվել է մասամբ։ Մաքսային մարմինների տեսուչները պահանջում են ցանկում նշված ապրանքների անվանումները և մատակարարի հաշիվ-ապրանքագրերում ապրանքների անվանումները նշել 100%-ոց ճշգրտությամբ՝ առանց որևէ տառի, կետի, ստորակետի, կամ լատինատառ գրված տառերի չնչին փոփոխություն անելու։

















